
 
 
 

 

Pse dhe si të mbështesim drejtësinë restauruese 

 
Ekstrakt nga Kërkimi Evropian mbi Drejtësinë Restauruese për të Mitur: Manual për profesionistët: 
Zbatimi I një modeli evropian mbi drejtësinë restauruese për të mitur dhe të rinjtë.  

 

Në 2014, Këshilli Evropian për Drejtësinë për të Mitur (ECJJ) ndërmorri detyrën të krijonte një model 
evropian për drejtësinë restauruese për të mitur për të shpërndarë dhe advokuar përfitimet e drejtësisë 
restauruese. Masat restauruese inkurajojnë nocionin e pjesëmarrjes që favorizon riintegrimin më shumë 
se ndëshkimin dhe dënimin.  
 
Përmbledhja e mëposhtme përfaqëson një esktrakt nga raporti i fundit i ECJJ mbi praktikat më të mira 
brenda BE-së. Ilustron një interes në rritje për përdorimin e masave restauruese. Megjithatë, gjetjet 
sugjerojnë që praktika edhe në vendet evropiane është e kufizuar, thuajse non-ekzistente. Pra, dokumenti 
ofron një përpunim të dokumenteve kryesore pse është e rëndësishme të mbështesim zhvillimin e 
masave restauruese si dhe hapat kryesore sesi duhet kryer.  

 

Pse të mbështesim drejtësinë restauruese: 

 
 Drejtësia restauruese është një mënyrë për të kuptuar dhe për të bërë drejtësi nëpërmjet 

pjesëmarrjes aktive të viktimave, kundervajtësve dhe komunitetit për të riparuar dëmin dhe për të 
parandaluar ndonjë dëmtim më të madh.  

 

Të dëmtosh dikë sjell pasoja, personi i dëmtuar përjeton padrejtësi dhe ka nevojë që personi që e bëri të 
mbaj përgjegjësi. Krijohet ndjenja të forta inati, frike, poshtërimi, ankthi që mund të shkaktojë sëmundje 
mendore ose fizike dhe të ketë ndikim tek familja, miqtë, fqinjët, etj. Nga këndvështrimi i shoqërisë ata 
që dëmtohen shpesh nuk janë në gjendje të angazhohen si më parë në aktivitete. Megjithatë, drejtësia 
restauruese ofron një metodë që bashkon viktimën dhe kundërvajtësin bashkë për ta zgjidhur disi atë që 
ka ndodhur duke caktuar përgjegjësinë për veprimin e ndodhur.  

 
 Drejtësia restauruese bën më shpejt drejtësi, e bën në mënyrë më të drejtë dhe më një kosto më ulët 

sesa sistemet formale të drejtësisë.  

 
Për shumicën drejtësia restauruese ofron një qasje formale por që mbron  të drejtat dhe fiton besimin e 
publikut. DR mund të zgjidhë dëmin që i është bërë familjes në kohë relativisht të shkurtër pa rekurs në 
sistemin e drejtësisë penale.   

 
 Drejtësia restauruese redukton koston e ndërhyrjeve shtetërore, kënaq viktimin, nxit ndjenjën e fajit 

tek kundërvajtësit dhe redukton rrezikun e përsëritjes së veprës.  
 
Ka prova të mjaftueshme se proceset restauruese: 
 
Mundësojnë familjet të zgjidhin problemet e tyre pa ndërhyrjen formale të profesionistëve. 

Mundëson shkollat të reduktojnë  incidentet disiplinore dhe përjashtimet dhe në të njëjtën kohë 

përmirëson  



 
 
 
 
 
 
 
procesin edukativ. Plotëson nevojat e viktimës. Nxit ndjenjën e fajit tek kundërvajtësit dhe redukton 
rrezikun e ndonjë dëmi më të madh si dhe redukton kostot e shtetit.   

 

 Drejtësia restauruese mbështetet nga politikat ndërkombëtare dhe evropiane.  
  
Argumentat për ndryshimin e politikave kundrejt drejtësisë restauruese përfshijnë: 
 
Efektiviteti: Sistemi i drejtësisë penale është më efektiv për të reduktuar numrin e 
kundërvajtjeve dhe për të kënaqur viktimat kur merr pjesë dhe publiku në mënyrë aktive 
 
Legjitimiteti: Njerëzit e besojnë sistemin e drejtësisë penale dhe mendojnë se është edhe më i 
besueshëm kur mund të marrin pjesë dhe vetë  
 
Virtyti qytetarisë: Pjesëmarrja tek procesi i drejtësisë rrit përgjegjësinë qytetare dhe kapacitetin e tyre 
për të marrë pjesë aktivisht në shoqëri si qytetarë të saj  

 
 Drejtësia restauruese kontribuon për rritjen e fëmijëve në një shoqëri evropiane moderne, 

demokratike dhe pluraliste.  
 

Si të mbështesim drejtësinë restauruese: 

 
Ekzistojnë dy forma ligjore për drejtësinë restauruese: të rekomandueshme dhe të detyrueshme. 
Legjislacioni rekomandues: ju jep mundësinë prokurorëve ose gjykatësve të shqyrtojnë mundësinë e 
referimit tek drejtësia restauruese ndërsa ajo e detyrueshme nënkupton që janë të detyruar ta referojnë 
të riun. E para ja le prokurorit ose gjykatësit të vendon ndërsa ligji detyrues ja jep mundësinë viktimës 
ose kundërvajtësit të vendosin nëse duan të marrin pjesë tek drejtësia restauruese. Legjislacioni i 
detyrueshëm ka më shumë probabilitet të has rezistencë nga profesionistët ligjor. Megjithatë, fakti 
qëndron se nëse një shtet dëshiron të zbatojë drejtësinë restauruese ata duhet të mbështeten nga qeveritë 
për zbatimin e konferencave të familjeve në grup, pasi kjo ka rezultuar efektive për familjet sidomos 
për ato raste që ekziston rreziku nga neglizhimi apo kur prindërit dhe kujdestarët kanë vështirësi të 
menaxhojnë sjelljen e fëmijës.  
 
 

Rekomandimet kryesore që ka nxjerrë raporti përfshijnë:  
1. Të kalohet legjislacioni që mundëson ose detyron prokurorët dhe gjykatësit të referojnë rastet për 

drejtësi restauruese.   
2. Të zhvillohet një politikë e plotë për drejtësinë penale që përfshin parandalimin, ndryshime nga 

sistemi formal, ndryshim nga burgimi dhe riintegrimi nëpërmjet proceseve restauruese.   
3. Rishikimi i politikave mbi mbështetjen e familjes, fëmijët dhe shkollat të prezantojnë proceset 

restauruese.   
4. Të përcaktohen standarde praktikash që garantojnë cilësinë e proceseve restauruese.  
 
5. Të mbështeten trajnimet cilësore për të përgatitur profesionistë që do të angazhohen dhe do të 

përgatisin palët për pjesëmarrje tek procesi restaurues dhe për të lehtësuar procesin.   
6. Të promovohet drejësia restauruese tek publiku dhe tek partnerët kryesorë.  

7. Hulumtim mbi drejtësinë restauruese dhe rezultatet. 

